
puShTipravAhamaryAdAbhedaH

புஷ்டிப்ரவாஹமர்யாதா³பே⁴த:³

புஷ்டிப்ரவாஹமர்யாதா³விஶேஷேண ப்ரு’த²க்ப்ரு’த²க் ।
ஜீவதே³ஹக்ரியாபே⁴தை:³ ப்ரவாஹேண ப²லேந ச ॥ 1॥
வக்ஷ்யாமி ஸர்வஸந்தே³ஹா ந ப⁴விஷ்யந்தி யச்ச்²ருதே ।
ப⁴க்திமார்க³ஸ்ய கத²நாத்புஷ்டிரஸ்தீதி நிஶ்சய:॥ 2॥
த்³வௌ பூ⁴தஸர்கா³வித்யுக்தே: ப்ரவாஹோऽபி வ்யவஸ்தி²த: ।
த்³வௌ பூ⁴தஸர்கா³வித்யுக்தே: ப்ரவாஹோऽபி வ்யவஸ்தி²தா ॥ 3॥
கஶ்சிதே³வ ஹி ப⁴க்தோ ஹி யோ மத்³ப⁴க்த இதீரணாத் ।
ஸர்வத்ரோத்கர்ஷகத²நாத்புஷ்டிரஸ்தீதி நிஶ்சய:॥ 4॥
ந ஸர்வோऽத: ப்ரவாஹாத்³தி⁴ பி⁴ந்நோ வேதா³ச்ச பே⁴த³த: ।
யதா³ யஸ்யேதி வசநாந்நாஹம் வேதை³ரிதீரணாத் ॥ 5॥
மார்கே³கத்வேऽபி சேத³ந்த்யௌ தநூ ப⁴க்த்யாக³மௌ மதௌ ।
ந தத்³யுக்தம் ஸூத்ரதோ ஹி பி⁴ந்நோ யுக்த்யா ஹி வைதி³க:॥ 6॥
ஜீவதே³ஹக்ரு’தீநாம் ச பி⁴ந்நத்த்வம் நித்யதா ஶ்ருதே: ।
யதா² தத்³வத்புஷ்டிமார்கே³ த்³வயோரபி நிஷேத⁴த:॥ 7॥
ப்ரமாணபே⁴தா³த்³பி⁴ந்நோ ஹி புஷ்டிமார்கோ³ நிரூபித: ।
ஸர்க³பே⁴த³ம் ப்ரவக்ஷ்யாமி ஸ்வரூபாங்க³க்ரியாயுதம் ॥ 8॥
இச்சா²மாத்ரேண மநஸா ப்ரவாஹம் ஸ்ரு’ஷ்டவாந் ஹரி: ।
வசஸா வேத³மார்கே³ஹி புஷ்டிம் காயேந நிஶ்சய:॥ 9॥
மூலேச்சா²த: ப²லம் லோகே வேதோ³க்தம் வைதி³கேऽபி ச ।
காயேந து ப²லம் புஷ்டௌ பி⁴ந்நேச்சா²தோऽபி நைகதா ॥ 10॥
தாநஹம் த்³விஷதோ வாக்யாத்³பி⁴ந்நா ஜீவா: ப்ரவாஹிண: ।
அத ஏவேதரௌ பி⁴ந்நௌ ஸாந்தௌ மோக்ஷப்ரவேஶத:॥ 11॥
தஸ்மாஜ்ஜீவா: புஷ்டிமார்கே³ பி⁴ந்நா ஏவ ந ஸம்ஶய: ।

ப⁴க³வத்³ரூபஸேவார்த²ம் தத்ஸ்ரு’ஷ்டிர்நாந்யதா² ப⁴வேத் ॥ 12॥
ஸ்வரூபேணாவதாரேண லிங்கே³ந ச கு³ணேந ச ।
தாரதம்யம் ந ஸ்வரூபே தே³ஹே வா தத்க்ரியாஸு வா ॥ 13॥
ததா²பி தாவதா கார்யம் யாவத்தஸ்ய கரோதி ஹி ।
தே ஹி த்³விதா⁴ ஶுத்³த⁴மிஶ்ரபே⁴தா³ந்மிஶ்ராஸ்த்ரிதா⁴ புந:॥ 14॥
ப்ரவாஹாதி³விபே⁴தே³ந ப⁴க³வத்கார்யஸித்³த⁴யே ।
புஷ்ட்யா விமிஶ்ரா:ஸர்வஜ்ஞா: ப்ரவாஹேண க்ரியாரதா:॥ 15॥
மர்யாத³யா கு³ணஜ்ஞாஸ்தே ஶுத்³தா:⁴ ப்ரேம்ணாதிது³ர்லபா: ⁴ ।
ஏவம் ஸர்க³ஸ்து தேஷாம் ஹி ப²லம் த்வத்ர நிரூப்யதே ॥ 16॥
ப⁴க³வாநேவ ஹி ப²லம் ஸ யதா²ऽऽவிர்ப⁴வேத்³பு⁴வி ।
கு³ணஸ்வரூபபே⁴தே³ந ததா² தேஷாம் ப²லம் ப⁴வேத் ॥ 17॥
ஆஸக்தௌ ப⁴க³வாநேவ ஶாபம் தா³பயதி க்வசித் ।
அஹங்காரேऽத²வா லோகே தந்மார்க³ஸ்தா²பநாய ஹி ॥ 18॥
ந தே பாஷண்ட³தாம் யாந்தி ந ச ரோகா³த்³யுபத்³ரவா: ।
மஹாநுபா⁴வா: ப்ராயேண ஶாஸ்த்ரம் ஶுத்³த⁴த்வஹேதவே ॥ 19॥
ப⁴க³வத்தாரதம்யேந தாரதம்யம் ப⁴ஜந்தி ஹி ।
வைதி³கத்வம் லௌகிகத்த்வம் காபட்யாத்தேஷு நாந்யதா²॥ 20॥
வைஷ்ணவத்வம் ஹி ஸஹஜம் ததோऽந்யத்ர விபர்யய: ।
ஸம்ப³ந்தி⁴நஸ்து யே ஜீவா: ப்ரவாஹஸ்தா²ஸ்ததா²பரே ॥ 21॥
சர்ஷணீஶப்³த³வாச்யாஸ்தே தே ஸர்வே ஸர்வவர்த்மஸு ।
க்ஷணாத்ஸர்வத்வமாயாந்தி ருசிஸ்தேஷாம் ந குத்ரசித் ॥ 22॥
தேஷாம் க்ரியாநுஸாரேண ஸர்வத்ர ஸகலம் ப²லம் ।
ப்ரவாஹஸ்தா²ந்ப்ரவக்ஷ்யாமி ஸ்வரூபாங்க³க்ரியாயுதாந் ॥ 23॥
ஜீவாஸ்தே ஹ்யாஸுரா ஸர்வே ப்ரவ்ரு’த்திம் சேதி வர்ணிதா: ।
தே ச த்³விதா⁴ ப்ரகீர்த்யந்தே ஹ்யஜ்ஞது³ர்ஜ்ஞவிபே⁴த³த:॥ 24॥
து³ர்ஜ்ஞாஸ்தே ப⁴க³வத்ப்ரோக்தா ஹ்யஜ்ஞாஸ்தாநநு யே புந: ।
ப்ரவாஹேऽபி ஸமாக³த்ய புஷ்டிஸ்த²ஸ்தைர்ந யுஜ்யதே ।
ஸோऽபி தைஸ்தத்குலே ஜாத: கர்மணா ஜாயதே யத:॥ 25॥

இதி ஶ்ரீவல்லபா⁴சார்யவிரசித: புஷ்டிப்ரவாஹமர்யாதா³பே⁴த:³ஸமாப்த: ।

